
Xoan Anllo. In memoriam.
Coleccionismo e altruismo

Por AURELIA BALSEIRO GARCIA e PAULA SALINAS SOMOZA

Resumo: Dentro da lifia de investigacién museistica, é imprescincible
constatar e lembrar os principais axentes que aportan ou inflien no de-
vir das coleccions e/ou contidos museais. Neste caso pretendemos ho-
menaxear a Xoan Anllo, mecenas lucense, finado recentemente, que doou
ao Museo Provincial de Lugo unha coleccion de Arte Africana configuran-
do unha nova sala e sumando outro atractivo mais para os seus visitan-
tes. Vai, polo tanto, esta lembranza para recoiiecer esta e tantas outras
xenerosas aportacidns da sociedade lucense ao seu museo e para ratifi-
car tamén o altruismo destas accions que benefician a toda a cidadania.

In the field of museum research, it is essential to acknowledge and re-
member the main agents who contribute to or influence the develop-
ment of museum collections and/or content. In this case, we aim to pay
tribute to a recently deceased patron from Lugo, who generously dona-
ted his complete collection of African Art to the Provincial Museum of
Lugo, creating a new exhibition room and adding another attraction for
its visitors. This tribute serves to recognize this and many other gene-
rous contributions from the society of Lugo to its museum and to empha-
size the selflessness of these actions that benefit the entire community.

Palabras chave: Coleccionismo, arte africana, Museo Provincial de Lugo,
mecenado, mascaras, Xoan Anllo.


https://v3.camscanner.com/user/download

160 AURELIA BALSEIRO GARCiA E PAULA SALINAS SOMOZA

«A vida do Xan Anllo évos a cousa mais parecida
que hai a unha novela de Xulio Verne. Non, a unha
non: a todas xuntas...»

Dario Xohén Cabana (2007)

Apuntamentos biograficos

Xoén Anllo Vazquez
Feira do Monte (Cospeito, 1936-Madrid, 2023)

A pesares de sair do lugar de nacemento para seguir o seu camifio fora
de Galicia, mantivo sempre un forte compromiso coa sua terra como gale-
guista de esquerdas. Cofundador e membro do FLP nos anos cincuenta’,
estudou en Madrid a licenciatura de Dereito e Ciencias Politicas en
Xenebra a partir de 1961. Na stia época de universitario en Madrid formou
parte do SUT? realizando moitas actividades socioculturais de apoio soli-
dario. Home inquedo por natureza, foi un gran viaxeiro®, no concepto
oposto a turista, escritor, alpinista e camifiante do mundo, nada escapaba
a4 sna insaciable curiosidade cultural, activista social, tertuliano habitual
nos circulos progresistas madrilefios, seguia sempre con moito interese
todos os aconteceres de Galicia e da siia comunidade emigrante al6 donde
estivese por mor dos seus compromisos profesionais no estranxeiro.

Publicou artigos tanto en diarios como en revistas cientificas e libros
como Estructura y problemas del campo espariol, en 1966, froito do seu
interese polo pais, pola politica internacional e polo patrimonio cultural.

Exerceu profesionalmente como tradutor das Nacions Unidas durante
case corenta anos en diversos destinos: 1966, en Nova York, como tradutor
de espaiiol (durante 5 anos) e misiéns por todo o mundo. En Xenebra traba-
llou na Seccion de Traduciéns ao espafiol da oficina da ONU, desde 1971 a
1996*. Neste ultimo ano, xubilase e volve a Espafia para residir en Madrid.

1  Frentede Liberacién Popular, (1958-1969), organizacion politica de ideoloxia democratica socia-
lista formada principalmente por universitarios, en Madrid, como oposicién ao franquismo.

2  Sindicato Universitario do Traballo. Vid: https://www.huffingtonpost.es/juan-anllo-vazquez/

del-aula-a-la-mina_b_12962386.html

Na stia faceta de montafieiro percorreu os Alpes, os Andes e 0 Himalaia, ademais de pisar o Kilimanjaro.

4  Nadespedida que lle fixeron os compafieiros da ONU, o 23 de febreiro de 1996, Alfonso Sureda desta-
caba que era un home sinxelo e vital, moi traballador, enormemente cultivado, ainda que a sda brusca

w

El definiase como un chairego
de Feira do Monte presumindo
sempre da sua condicion de galego.
Por motivos profesionais, como
funcionario das Naciéns Unidas, e
persoais, viaxou por todo o mundo,
pero a sua predileccion pola arte
africana popular comezou nos
museos europeos® e fixo que Africa
fose un destino frecuente, asi canto
mais se achegaba as suas culturas,
mais aprendia delas, convertén-
dose nun erudito no tema. O seu
caracter afable e as experiencias
vitais, dabanlle ese charme cosmo-
polita e poliglota, pero tamén era
un home metddico, perfeccionista,
culto e intelixente, volcado cos amigos e coa vida cultural do seu lugar de
residencia que, na etapa final da sta vida, foi Madrid e, no veran, en Galicia.

Fig. 1. Xoan Anllo. Fotografia realizada por Manuel
Alvarez 12/7/1988. A nosa Galiza. Xenebra.

Un home tamén é o reflexo que deixa nos amigos e, neste caso, tamén
temos sobrados exemplos de aprecio e admiracién en persoeiros e inte-
lectuais que o cofieceron e escribiron para el, como Dario Xohan Cabana,
José Angel Valente ou Victor F. Freixanes.

A suda paix6én polo coleccionismo derivou no estudio e formacién dun
conxunto coherente e interesante principalmente de arte africana, pero
tamén de antigiiidades asiaticas e arte grafica contemporanea. O valor
engadido as pezas antropoldxicas coleccionadas non o escollia s6 pola
parte estética ou econdmica senén polo seu simbolismo, coidando de non
esquecer o que representaban orixinalmente na comunidade de proce-
dencia onde eses obxectos tifian un significado mais que ornamental/

timidez pretendera agochalo, e, sobre todo, un home solidario. Destacaba ademais a calidade das
stias traducidns pola investigaci6n lingiifstica que realizaba e que deu como froito un traballo sobre
Terminologia General de Economia, Comercio y Desarrollo. Con motivo da sta xubilacién tamén os
centros de emigrantes galego e asturianos en Suiza realizironlle emotivas despedidas.

5 Elmesmo menciona que o seu primeiro contacto coa arte africana foi en Xenebra, cando estudaba
ciencias politicas nos anos 60, visitando a coleccién do Museo Barbier-Mueller. Despois en Nova
York consolidou ese interese nas salas africanas do Metropolitan Museum of Art, no Brooklyn
Museum of Art e en muiltiples galerfas de arte.

Fig. 2. Xoan Anllo e Dario Xohdn Cabana na aira da casa de Amelia e Dario en Romeén.
25/5/2003. Foto: Amelia Outeiro

funcional. Deste xeito, cofiecendo as pezas poderiase chegar a cofiecer a
sua sociedade que era unha das suas finalidades: fomentar a pervivencia
da cultura material e inmaterial que as conforman ou definen. Ese caracter
reflexivo e organizado fixo que coa doazoén desta coleccion ao MPL, vifiera
toda a documentacion das pezas: inventarios, facturas, datos de orixe...
algo absolutamente relevante e importante para a catalogacion museistica
que poucas veces acompafia as doazoéns efectuadas pero que é transcen-
dental para o estudo dos bens ingresados nestas institucions.

Anllo relataba que a primeira peza de arte africana que comprou foi
unha escultura «makonde», grupo étnico de Tanzania, en Nairobi no ano
1972. Contou que a mellor peza da suia coleccidn era unha careta «yauré,
grupo tribal de Costa de Marfil, adquirida en Nova York. Despois apuntaba
que continuou adquirindo caretas e outros obxectos africanos tanto en
Africa (Senegal, Mali, etc.) como en anticuarios e tendas de arte especia-
lizadas, de Xenebra, Annecy, Lyon, Lausana, Bruxelas, Paris, Amsterdam
e Madrid. Tamén dicia:

«o meu interese polas caretas africanas non se limita ao aspecto pura-
mente artistico: é certo que moitas caretas tefien unha grande forza
como expresién dunha arte popular, e iso vese ben nas caretas das etnias

«dany, «baulé», «guro» ou «<kwelw». Isto entendérono ben moitos artistas
europeos, pintores e escultores, a finais do século XIX e principios do XX,
pero a careta africana, e o mesmo pddese dicir das estatuiiias ou outros
obxectos, ten unha clara funcidn socio-relixiosa e maxica»®.

Anllo comentaba que o seu interese pola arte africana estaba relacio-
nado coa sta nenez na parroquia de Sistallo (Cospeito) cando escoitaba
relatos e presenciaba cerimonias relacionadas coa morte, cos rituais agri-
colas e espirituais derivadas das crenzas e da relixiosidade popular, funda-
mentadas en obter algin desexo ou protexerse de algo, polo que el via ese
costume comun, de clara orixe popular e de funcién apotropaica, tradi-
cionalmente implicito nas culturas antigas e/ou rurais de todo o mundo’.

Anllo e o Museo Provincial de Lugo

A primeira colaboracién que realizou co MPL foi a través da expo-
sicién temporal que tivo lugar en 20078 cun desefio escenografico moi
acaido para a coleccién de arte africana prestada con motivo da devandita
presentacion publica da coleccién e do coleccionista. O evento tivo moi
boa recepcion e con este motivo a Deputacion de Lugo tamén editou un
catalogo das pezas amosadas.

Despois desta mostra, a sia vontade de doazén quedou sen cumprir
pero continuou a sua vocacion coleccionista incrementando o seu conxunto
patrimonial coa pertinaz idea de doar ao MPL parte do seu patrimonio
artistico. Finalmente, en 2015, despois dun tempo de informes e anélise
de procedementos administrativos para enfocar o seu desexo de legar a
coleccion ao museo, presentouse oficialmente a sinatura do documento
de doazon da coleccion de arte africana que incorporaba mais pezas das
exhibidas na exposicion e catalogo realizados oito anos antes. Daquela, os

6 Vid prélogo do catalogo da exposicién Arte Africana. Coleccién Xo4n Anllo, editado polo Museo
Provincial de Lugo (Deputacién de Lugo) no 2007.

7 Algunhas das apreciacions formuladas forman parte tanto da relacién da directora co coleccionista,
ao fio das xestidns realizadas paraa doazén e do trato persoal, como de informacién proporcionada
pola stia compaiieira, Paca Vdzquez Alonso e por outros amigos seus e compafieiras do MPL, como
Encarna Lago e M2 del Rosario Ferndndez con quenes organizou a primeira exposicién temporal
en 2007, dispoiifan de lembranzas similares. Agradezo tamén as aportacions de Alexandra Cabana
Outeiro en lembranza da gran amizade que unfa a Darfo Xoh&n Cabana con Xo4n Anllo.

8 Comisario xeral da exposicion: Xoan Anllo, comisaria técnica: M2 del Rosario Fernindez Gonzélez.
Coordinacién: Encarna Lago. Pezas cedidas para a mostra: 150.

